
  فاطمه یوسف محمد یوسف
  إرشاد سیاحي

 2017دفعة عام 
 ما هي وظیفتك الحالیة ؟

  مرشده سیاحیة
 *مریت بایه فى أول سنة بعد التخرج وكان ایه احساسك؟ 

كان فیه لخبطه كتیر واحساس بأني ضایعه ومش عارفه احدد ولا اخد قرار اكمل في مجال 
ت كتیر مش هقدر اواجهها واني مش جاهزه ابقي الارشاد ولا لأ وكنت خایفه وحاسه ان فیه صعوبا

مرشده سیاحیه بس بعد اصرار وعزیمه حددت قراري واني اكمل ف ارشاد واتعب واشتغل علي نفسي 
 .كتیر وابقي اد المسئولیه لان انا بحب المجال دا جداا واللي بیحب حاجه بینجح فیها 

 *لتخرج؟ من وجهة نظرك ایه التحدیات اللى بتقابل الطالب بعد ا
حاجات كتیره زي مثلا ان لازم یكون عنده ثقه في نفسه عشان یقدر یواجهه الصعوبات اللي 
هتقابله ویقدر یثبت نفسه في مكان شغله وكمان ان لازم یكون معاه لغه ویكون قوي فیها عشان یقدر 

بع كل یشتغل وان یكون مثقف لدرجه كبیره وملم بكل ما یخص مجال شغله ویطور من نفسه ویتا
  جدید في مجال شغله

 *مریت بایه فى أول سنة بعد التخرج وكان ایه احساسك؟ 
كان فیه لخبطه كتیر واحساس بأني ضایعه ومش عارفه احدد ولا اخد قرار اكمل في مجال 
الارشاد ولا لأ وكنت خایفه وحاسه ان فیه صعوبات كتیر مش هقدر اواجهها واني مش جاهزه ابقي 

عد اصرار وعزیمه حددت قراري واني اكمل ف ارشاد واتعب واشتغل علي نفسي مرشده سیاحیه بس ب
 .كتیر وابقي اد المسئولیه لان انا بحب المجال دا جداا واللي بیحب حاجه بینجح فیها 

 *من وجهة نظرك ایه التحدیات اللى بتقابل الطالب بعد التخرج؟ 
عشان یقدر یواجهه الصعوبات اللي حاجات كتیره زي مثلا ان لازم یكون عنده ثقه في نفسه 

هتقابله ویقدر یثبت نفسه في مكان شغله وكمان ان لازم یكون معاه لغه ویكون قوي فیها عشان یقدر 
یشتغل وان یكون مثقف لدرجه كبیره وملم بكل ما یخص مجال شغله ویطور من نفسه ویتابع كل 

  جدید في مجال شغله
ر التحدیات التى قابلتك وانت تحاول العمل فى المجال إذا كنت تعمل بنفس مجال دراستك فاذك

 اللى ترغب به ؟



 لغه قویه _ الثقه في النفس 
ایه النصایح اللى تشوف ان الطلبة محتاجینها وهم لسه فى الكلیة وهتنفعهم اما یواجهوا سوق 

 *العمل؟ 
روا من نفسهم ، لازم یشتغلوا علي نفسهم كتیر ویحاولوا یجمعوا اكبر قدر من المعلومات ویطو 

 یجیدوا لغه كویس جدا 
  

  محمود الباز -
  إرشاد سیاحي

  ٢٠١٧دفعة عام 
 ما هي وظیفتك الحالیة ؟

Polish translator at poland embassy  
 مریت بایه فى أول سنة بعد التخرج وكان ایه احساسك؟ 

دام  ف مجالى ف ظل انعهلنى إن اكون متمیز فى الشغلؤ مریت إنى لازم أعمل حاجه ت
 وربنا وفقنى وقدرت اخد كورس لغه ةث عن لغه نادره كشغل سیاحه وترجمبدأت ابحالسیاحه ف

بولندیه رغم مفیش غیر مكان واحد ف مصر كلها بس اللى بیعلم اللغه دى واشتغلت بیها مترجم حر 
  السفاره البولندیه وقت اما تتقدم السیاحه وترجع تانى يف

 *ى بتقابل الطالب بعد التخرج؟ من وجهة نظرك ایه التحدیات الل
إنه مؤهل او غیر مؤهل للحصول ع شغل ویدخل فى قوقعه زمنیه بین إنه هیبدأ بأیه ومنین 

 وازاى 
 *ایه اللى واجهته بعد التخرج قولت یارتنى عرفته قبله؟ 

الوقت بیضیع وتوهان ما بین الراحه من إنى ... واجهنى قلة الوقت " یارتنى" لمةبعیدا عن ك
نى لازم أبدأ ادور عخل ٕ  . شغللىصت تعلیم ولازم ارتاح وا

ایه النصایح اللى تشوف ان الطلبة محتاجینها وهم لسه فى الكلیة وهتنفعهم اما یواجهوا سوق 
 * العمل؟

هاول تبعد عن اللى بیكسلك ومن دلوقتى سافر ... نمى نفسك بنفسك والطرق كتییر و الانجلش 
  .ةكورس لغ واتعلم

  
  



  لسعیدأحمد أنور ا
  دراسات فندقیة

  ٢٠١٣دفعة 
 ما هي وظیفتك الحالیة ؟

 المنصورة. مدرس مساعد بكلیة السیاحة و الفنادق ج
 * من وجهة نظرك ایه التحدیات اللى بتقابل الطالب بعد التخرج؟

الطالب بعد التخرج بیكون ناسي اغلب المعلومات اللى تحصل علیها اثناء الدراسة بالاضافة 
ون مؤهل بشكل كبیر عملیا بالتالي بلاقي فرص ضعیفة و متدنیة في العمل بالمجال الى انه مش بیك

 الفندقي
 * ایه اللى واجهته بعد التخرج قولت یارتنى عرفته قبله؟
 اهمیة التطبیق العملي ودمجه مع ما تم دراسته نظریا

 یواجهوا سوق ایه النصایح اللى تشوف ان الطلبة محتاجینها وهم لسه فى الكلیة وهتنفعهم اما
 * العمل؟

غیر مباشرة زى العمل الجماعي و التواصل و مهارات التحدث والعرض و  تنمیة مهارات
المشاركة في فعالیات الكلیة من مؤتمرات واحداث وكتابتها في السیرة الذاتیة .. المهارات الشخصیة 

ع فترة الدراسة للتطبیق ایجاد فرص تدریب وعمل جزئي یتناسب م... تطویر مهارات اللغة.. للطالب 
 العملى وزیادة الخبرة

  
  محمد شرف

  ارشاد سیاحي
  ٢٠١٢دفعة 

 عشان الزیارات المیدانیة شاركنا فى التدریب الصیفى و ده كان كویس، انطباعى الكلیة كویسة
  للاثر الابحاث الى فیها زیاراتو 
  
  
  
  



  آلاء حسن محمد
  دراسات سیاحیة

  ٢٠١٦دفعة 
 ما هي وظیفتك الحالیة ؟

sales support vodafone corporate  
 ما هي وظیفتك السابقة ان وجدت؟

ticketing in tourism company 
 * مریت بایه فى أول سنة بعد التخرج وكان ایه احساسك؟

  الإحساس بالضیاع و ان انت مش عارف هتعمل ایه
 * من وجهة نظرك ایه التحدیات اللى بتقابل الطالب بعد التخرج؟

 وظیفه مع تطویر النفس و اكتساب مهارات و خبرات جدیدةالبحث عن 
 * ایه اللى واجهته بعد التخرج قولت یارتنى عرفته قبله؟

 ة تدریب و اشتغلت قبل ما اخلص كلیلا مفیش علشان كنت نزلت
ایه النصایح اللى تشوف ان الطلبة محتاجینها وهم لسه فى الكلیة وهتنفعهم اما یواجهوا سوق 

 * العمل؟
لازم یشتغلوا و  م یشتغلوا علي نفسهم و ینموا مهارتهم و یتعلموا لغات و حاجات جدیدهلاز 

یتدربوا من قبل ما یتخرجوا علشان یقدروا یقرروا لما یخلصوا هیشتغلوا في نفس المجال و لا مجال 
  تاني

  
  
  
  
  
  
  
  
  



  عمرو مصطفى شطا
  إرشاد سیاحي

  ٢٠١٦دفعة عام 
 ما هي وظیفتك الحالیة ؟

Receptionist  
 * مریت بایه فى أول سنة بعد التخرج وكان ایه احساسك؟

اول سنة بعد التخرج دخلت الجیش وغلطت غلطه كبیرة اني ماشتغلتش على نفسي وانا في 
الجیش لان كان عندي وقت فراغ كبیر في الجیش بس سیبت نفسي واخدت فترة كبیرة بعد الجیش 

في فندق الوكاله اكوابارك في منتجع طابا هایتس في عشان ارجع تاني وحالیا انا موظف استقبال 
  طابا

 * ایه اللى واجهته بعد التخرج قولت یارتنى عرفته قبله؟
إوعى  الانجلیزي یاجماعه الانجلیزي الانجلش الانجلش الانجلش الانجش الانجلیزي كمان مرة

 وبشدهویأتي من بعده الروسي .... تخلص كلیة وانتا مش كویس في الانجلش إوعى 
ذا كانت وظیفتك الحالیة لیس لها علاقة بمجال دراستك فبصراحة ما الذي كنت تفتقده من 

 مهارات منعك من العمل في مجال دراستك؟
لو ناوي أول ماتتخرج تشتغل  !!بما إني كنت في قسم إرشاد فكان لازم اشتغل في الارشاد ؟

قدر من المعلومات كبیییییییییییییییییر مرشد سیاحي فالموضوع محتاج مجهود كبیر ومذاكرة اكبر و 
  فلازم تكون ملم بالمعلومات التاریخیه والاثریة بشكل كبیر وبرده لازم تحسن الانجلیزي بتاعك

ایه النصایح اللى تشوف ان الطلبة محتاجینها وهم لسه فى الكلیة وهتنفعهم اما یواجهوا سوق 
 * العمل؟

 ده طبعا لو مش ناوي تتعین -درجات ونجاح وسقوط إوعى تاخد الكلیة دي بالذات على انها 
 استمتع بالكلیه وباللي انتا بتدرسه وحاول تلم منها معلومات لنفسك هتنفعك بعدین وحسن -معید 

لغتك ده لنفسك برده مش للكلیه وابني شخصیتك وحدد الكارییر اللي انتا عاوز تشتغل فیه من 
الانجلش )) ....... شویه((لاقي الموضوع سهل شویه دلوقتي واشتغل على نفسك عشان لما تتخرج ت

  (: یاجماعه الانجلش
  
  



  دینا الراضي
  دراسات سیاحیة

  ٢٠١٢دفعة 
 ما هي وظیفتك الحالیة ؟

  علاقات عامة بمكتب نائب رئیس الجامعة لشئون الدراسات العلیا
 ما هي وظیفتك السابقة ان وجدت؟

  علاقات عامة بفندق الجامعه
 * أول سنة بعد التخرج وكان ایه احساسك؟مریت بایه فى 

 اول سنه كان قسم المكاتب الامامیه والسنه التانیه - اشتغلت في فندق الجامعه لمدة سنتین 
 علاقات عامه

 * من وجهة نظرك ایه التحدیات اللى بتقابل الطالب بعد التخرج؟
 انه یشتغل في نفس التخصص بتاعه
 * ارتنى عرفته قبله؟ایه اللى واجهته بعد التخرج قولت ی

كانت هتعود بنفع كبیر علیا بعد .. اني اخد اكبر قدر من الكورسات في مجالي أثناء دراستي
  التخرج

إذا كانت وظیفتك الحالیة لیس لها علاقة بمجال دراستك فبصراحة ما الذي كنت تفتقده من 
 مهارات منعك من العمل في مجال دراستك؟

  بالنسبالي عن اني ادور علي شغل في تخصصيتعیین الأوائل كان خطوة اضمن 
ایه النصایح اللى تشوف ان الطلبة محتاجینها وهم لسه فى الكلیة وهتنفعهم اما یواجهوا سوق 

 * العمل؟
  یهتموا باللغات جدا

  
  
  
  
  
  



  هند أحمد عبد العال
  إرشاد سیاحي

  ٢٠١٦دفعة 
 ما هي وظیفتك الحالیة ؟

 مرشده سیاحیه تحت التمرین
 فتك السابقة ان وجدت؟ما هي وظی

 موظفه حجز تذاكر طیران
 *مریت بایه فى أول سنة بعد التخرج وكان ایه احساسك؟ 

 شویة یأس لكن السعي مطلوب لتخطي الازمه
 *من وجهة نظرك ایه التحدیات اللى بتقابل الطالب بعد التخرج؟ 

 متطلبات سوق العمل
 *له؟ ایه اللى واجهته بعد التخرج قولت یارتنى عرفته قب

  الغات
إذا كنت تعمل بنفس مجال دراستك فاذكر التحدیات التى قابلتك وانت تحاول العمل فى المجال 

 اللى ترغب به ؟
 اللغه اهم شي یجب تعلیمه

ایه النصایح اللى تشوف ان الطلبة محتاجینها وهم لسه فى الكلیة وهتنفعهم اما یواجهوا سوق 
 *العمل؟ 

  الغات وكورسات الكمبیوتر
  
  
  
  
  
  
  
  



  مصطفى هویدي
  ارشاد
  ٢٠١٦دفعة 

 ما هي وظیفتك الحالیة ؟
  مرشد سیاحي انجلیزي و روسي

 ما هي وظیفتك السابقة ان وجدت؟
 موظف استقبال 

 *مریت بایه فى أول سنة بعد التخرج وكان ایه احساسك؟ 
 قلة الخبره المطلوبه من كل الشركات ال كلهم رافضین حدیثي التخرج كانت اصعب حاجه 

 *من وجهة نظرك ایه التحدیات اللى بتقابل الطالب بعد التخرج؟ 
 قله الخبره و ضعف اللغه 

 *ایه اللى واجهته بعد التخرج قولت یارتنى عرفته قبله؟ 
  نقص التركیز ف كتیر من محاضرات و إهمال اللغه

 المجال إذا كنت تعمل بنفس مجال دراستك فاذكر التحدیات التى قابلتك وانت تحاول العمل فى
 اللى ترغب به ؟

 ازاى اقنعت الشركه ال بشتغل معاها أن قد التحدي و كفأ للوظیفه
ایه النصایح اللى تشوف ان الطلبة محتاجینها وهم لسه فى الكلیة وهتنفعهم اما یواجهوا سوق 

 *العمل؟ 
 ركز اوي ف دراسه الاثار و الهیرو و كمان اهتم بالادب و القصص لأنها مهمه جدا  كمان

لازم تخرج من الكلیه الإنجلیزي زى العربي و كمن تهتم باللغه التانیه و تاخد لغه من اللغات النادرة 
  ال شغاله ف مصر كویس و اتمني یكون من اول سنه عشان هتندم لو فكرت ف دا بعد التخرج

  
  
  
  
  
  



  
  حنان علي

  إرشاد سیاحي
  ٢٠١٥دفعة 

 *ب بعد التخرج؟ من وجهة نظرك ایه التحدیات اللى بتقابل الطال
 انه یتصدم بواقع الشغل على عكس الاحلام الى رسمها لنفسه

 *ایه اللى واجهته بعد التخرج قولت یارتنى عرفته قبله؟ 
  انى اتعلم لغه كویس وكورسات تخدمنى فى مجالات شغل كویسه وقریبه من مجالى

حاول العمل فى المجال إذا كنت تعمل بنفس مجال دراستك فاذكر التحدیات التى قابلتك وانت ت
 اللى ترغب به ؟

بحاول اثبت نفسى واتعلم علشان افید الطلبه فعلا ، واقدر اخلیهم على درایه بلى هیحتاجوه بعد 
 ما یخصلوا دراسه

ایه النصایح اللى تشوف ان الطلبة محتاجینها وهم لسه فى الكلیة وهتنفعهم اما یواجهوا سوق 
 *العمل؟ 

اللغات الاجنبیه وكورسات تقویه فى المجال الى بیحبه ویبحث عن  وخصوصا انه یتعلم كویس
  كل حاجه ویسال ویستغل وجوده بین الدكاتره ویسال كتیر ویستفید من خبراتهم وكمان علاقاتهم

  
  
  
  
  
  
  
  
  
  
  



  جمال عبد اللطیف یوسف
  دراسات فندقیة

  ٢٠١١دفعة 
 ما هي وظیفتك الحالیة ؟

Front office executive  
 تك السابقة ان وجدت؟ما هي وظیف

 اخصائي إقامة بجامعة المنصورة
 *مریت بایه فى أول سنة بعد التخرج وكان ایه احساسك؟ 
 اول سنه تردد فى اتخاذ القرارات وعدم ترتیب للأولویات

 *من وجهة نظرك ایه التحدیات اللى بتقابل الطالب بعد التخرج؟ 
 طبعا الحصول على وظیفه مناسبة

س مجال دراستك فاذكر التحدیات التى قابلتك وانت تحاول العمل فى المجال إذا كنت تعمل بنف
 اللى ترغب به ؟

رغم ان دراستى افادتني كتیر طبعا فى مجال عملى الا ان اصعب التحدیات كانت صعوبة 
 تنفیذ الكلام اللى اتعلمته ده فى الشغل فعلیا 

ى الكلیة وهتنفعهم اما یواجهوا سوق ایه النصایح اللى تشوف ان الطلبة محتاجینها وهم لسه ف
 *العمل؟ 

بحكم شغلى خارج مصر مش بس بنصحهم انا بترجاهم بجد اتعلمو اللغه الانجلیزیه وركزو فى 
  ٪٧٠الخروج من الكلیه اقل حاجه مستواك 

  
  
  
  
  
  
  
  



  مینا إبراهیم عبد النور
  دراسات فندقیة

  ٢٠١١دفعة 
 ما هي وظیفتك الحالیة ؟

call center agent  
 ما هي وظیفتك السابقة ان وجدت؟

guest service agent  
 *مریت بایه فى أول سنة بعد التخرج وكان ایه احساسك؟ 

 عدید من الوظائف لفترات قصیرة وقلة خبرة
 *من وجهة نظرك ایه التحدیات اللى بتقابل الطالب بعد التخرج؟ 

استخدام اللغة والحاسب الالى بمستوى مقبول لمقابلة متطلبات العمل ومعرفة المستوى 
المطلوب للبدء فى الخوض فى مجال العمل لیس بالضرورى ان یكون طلق فى اللغة او مبرمج 

 ولكن معرفة الاساسیات وتطویرها
 *ایه اللى واجهته بعد التخرج قولت یارتنى عرفته قبله؟ 

  للغة والحاسب الالى وتطوعها لمقابلة تحدیات العملمعرفة اساسیات ا
إذا كنت تعمل بنفس مجال دراستك فاذكر التحدیات التى قابلتك وانت تحاول العمل فى المجال 

 اللى ترغب به ؟
اهمال التدریب للموظف فى بعض الاحیان و تدنى الاجور احیانا  وعدم التركیز على الاشیاء 

 اهمال اخرى بعیدة عن المجال الهامة واستغلال الموظف فى 
ایه النصایح اللى تشوف ان الطلبة محتاجینها وهم لسه فى الكلیة وهتنفعهم اما یواجهوا سوق 

 *العمل؟ 
التركیز على اللغة والحاسب الالى ولیس المقصود بها الالمام الكامل ولكن فقط الاساسیات 

لتى یتجنبها احیانا البعض بالرغم اهمیتها وكیفیة تطویعها بشكل بسیط والتركیز على بعض الاقسام ا
  كالمطبخ والاشراف الداخلى

  
  
  



  أحمد سامي

  دراسات فندقیة

  ٢٠١٣دفعة 

 ما هي وظیفتك الحالیة ؟

  موظف حجز تذاكر طیران

 *مریت بایه فى أول سنة بعد التخرج وكان ایه احساسك؟ 

 التفكیر في اكتر وظیفه مناسبه لقدراتي وهل هنجح فیها ولا لا

 *ن وجهة نظرك ایه التحدیات اللى بتقابل الطالب بعد التخرج؟ م

 الخبره العملیه حیث ان اي مجال مطلوب فیه خبره 

 *ایه اللى واجهته بعد التخرج قولت یارتنى عرفته قبله؟ 

  الكورسات التي تؤهل الشخص للمجال الذي یرید العمل به

ى قابلتك وانت تحاول العمل فى المجال إذا كنت تعمل بنفس مجال دراستك فاذكر التحدیات الت

 اللى ترغب به ؟

 نقص الخبره العملیه 

ایه النصایح اللى تشوف ان الطلبة محتاجینها وهم لسه فى الكلیة وهتنفعهم اما یواجهوا سوق 

 *العمل؟ 

التفكیر جیدا وتحدید اي وظیفه تناسبك وماهي اللغات المطلوبه و الكورسات النظریة التي 

  ص متمكن من وظیفتهتجعل الشخ



  إیمان زكي

  ارشاد سیاحي

  ٢٠١٧دفعة 

 ما هي وظیفتك الحالیة ؟

 ودا بشكل مؤقت بس تجربة Triago coworking spaceاستقبال وعضوة جدیدة فى فریق 

  حلوة ومبسوطة فیها

 *مریت بایه فى أول سنة بعد التخرج وكان ایه احساسك؟ 

 ! ت بایه ؟ومری.. هو انا لسه فى أول سنة بعد التخرج 

أولهم راحه لحد ظهور النتیجة وبعدها تبدأ اول مرحلة .. افتكر كان فى مرحلتین لحد دلوقتى 

عشان ببساطة انا اتخرجت ومع انى كنت محدده عاوزة ایه بس .. وهى التلطیش والتوهان لیه؟ 

وصل اتلطشت بسبب كلام كتیر حوالیا ونصایح جایز تكون كلها بنیة خیر لي بس بتلخبط ، بت

لمرحلة انا رجعت مش عارفه ایه الصح لیا وامشى زى ماكنت حابه ولا اغیر بالنصایح اللى حوالیا 

وكمان من التوهان انى ماكنتش ارف علاقات فى .. اللى لو رجعناها لمنطق العقل هیوافق علیها 

 ..مجالى اقدر اكلمهم استفید منهم واسالهم ،فدا أثر علیا برضه لفترة 

ى انى بدأت اهدى و واحده واحده اسعى واتعرف على ناس فى المجال أكبر تانى مرحلة ه

) ودا عشان هدفى انى اشتغل أولا فى الارشاد ( منى سواء خرجیین من كلیتى سبقونى او مرشدین 

 .بدأت الى حد كویس اخد خطوات ارتب افكارى همشى فى ایه قبل ایه ، وایه مع ایه 



بس الاكید انه ..یقى مش كامل وفى ابهام شویة هو لسه اول سنة ماخلصتش ولسه طر 

وهیبقى ظلم لو حكمت على نفسى من مكان ما انا واقفه .. عالاقل فى مرحتلین حسیتهم دلوقتى 

  .حالیا ،لذلك لسه الطریق مكمل واالله المستعان 

 *من وجهة نظرك ایه التحدیات اللى بتقابل الطالب بعد التخرج؟ 

 .ع الفجوة بین الدراسة والواق

 . مافیش علاقات او جسر بین الطالب وبین هدفه 

عشان ماتقالوش نصایح معینه قبل التخرج ولا هو جه على باله یسال على حاجات معینه قبل 

 !!اروح فین واجى منین ؟..ما یتخرج ،فبیقع فى بؤرة 

 *ایه اللى واجهته بعد التخرج قولت یارتنى عرفته قبله؟ 

 .انى اظبط اللغة من بدرى 

انى اكون علاقات واتابع المجال اللى حابه اكمل فیه من وانا فى الدراسه ماستناش لما اخلص 

إذا كانت وظیفتك الحالیة لیس لها علاقة بمجال دراستك فبصراحة ما الذي كنت تفتقده من مهارات . 

 منعك من العمل في مجال دراستك؟

 ..كمهارة إجادة اللغة 

اروح فین واجى منین ( ل فى مجالى فترة التوهان اللى هى كعائق ممكن یكون اخرنى انى اكم

 ) ؟

إذا كنت تعمل بنفس مجال دراستك فاذكر التحدیات التى قابلتك وانت تحاول العمل فى المجال 

 اللى ترغب به ؟



) الرخصة( بس انا قدمت على كارنیة الارشاد السیاحى .. انا مش باعمل فى مجال دراستى 

 ى واطلع عالقاهرة اخلص اخر حاجه فضلش غیر خطوة واحده انى اخد ورقوخلصت كل اجراءاته ما

بس من التحدیات اللى قابلتنى انى ماكنتش اعرف حد یفیدنى من بدرى وسمعت قیل وقال 

  ..كتیر 

ایه النصایح اللى تشوف ان الطلبة محتاجینها وهم لسه فى الكلیة وهتنفعهم اما یواجهوا سوق 

 *العمل؟ 

 .. لغة من بدرى انهم یظبطوا ال

مش ناس سبقتهم ( یبنوا علاقات كویسة ویفضلوا على تواصل بین اللى قبلهم واللى بعدهم 

 ) وبس 

.. مایهبطوش بدرى كده كده الطریق الجاى بالنسبة لیهم اكبر واوسع واهم من اللى فات 

 . فحقهم یقفوا یریحوا شویة انما مایهبطوش وییأسوا الطریق یستاهل الاستمراریة 

  "بذكاء " الاجتهاد ولكن 

  
  
  
  
  
  
  
  
  



  شاكر محمود عواد

  دراسات سیاحیة

  ٢٠١٥دفعة 

 ما هي وظیفتك الحالیة ؟

  عضو هیئة تدریسیة

 ما هي وظیفتك السابقة ان وجدت؟

 معید

إذا كنت تعمل بنفس مجال دراستك فاذكر التحدیات التى قابلتك وانت تحاول العمل فى المجال 

 اللى ترغب به ؟

كمال الدكتوراهلا یوجد  ٕ  تحدیات سوى الخطوة اللي بعد الماجستیر وا

ایه النصایح اللى تشوف ان الطلبة محتاجینها وهم لسه فى الكلیة وهتنفعهم اما یواجهوا سوق 

 *العمل؟ 

أنصح جمیع الطلبة ان یحبوا اختصاصهم ویتنافسوا على التسلسل عشان یكملوا دراساتهم العلیا 

  وبجدارة

  

  

  

  



  حمدشروق أحمد م

  ارشاد سیاحي

  ٢٠١٧دفعة 

 ما هي وظیفتك السابقة ان وجدت؟

 حجز تذاكر طیران بشركه سیاحیه

 *مریت بایه فى أول سنة بعد التخرج وكان ایه احساسك؟ 

فى الاول كان شعور لطیف ال هو راحه و استجمام و كدا لكن بعدها بفتره حسیت بملل 

  الربط بینهمحسیت انى لازم اثبت وجودى بالعمل او الدراسه و

 وفعلا نفسى اشتغل بمجالى جدا والله المستعان

 *من وجهة نظرك ایه التحدیات اللى بتقابل الطالب بعد التخرج؟ 

 تحدیات مالیه

 *ایه اللى واجهته بعد التخرج قولت یارتنى عرفته قبله؟ 

  ؟؟؟

فتقده من إذا كانت وظیفتك الحالیة لیس لها علاقة بمجال دراستك فبصراحة ما الذي كنت ت

 مهارات منعك من العمل في مجال دراستك؟

یعنى امكانیه الدخول ة الخروج و خاصه ان مجالى یعنى فرص العمل و كدا متاحه اكتر 

 خارج المنصوره



إذا كنت تعمل بنفس مجال دراستك فاذكر التحدیات التى قابلتك وانت تحاول العمل فى المجال 

 اللى ترغب به ؟

ف ان الطلبة محتاجینها وهم لسه فى الكلیة وهتنفعهم اما یواجهوا سوق ایه النصایح اللى تشو 

 *العمل؟ 

  لوقتلوا یدخلوا سوق العمل من دو انهم یحا

  

  

  

  

  

  

  

  

  

  

  

  

  



  محمد رمضان اسماعیل

  دراسات فندقیة

  ٢٠١٢دفعة 

 ما هي وظیفتك الحالیة ؟

Front desk supervisor at four seasons sharm elsheikh  

 ك السابقة ان وجدت؟ما هي وظیفت

Front desk agent  

 *مریت بایه فى أول سنة بعد التخرج وكان ایه احساسك؟ 

مجرد ما خلصت اشتغلت بمجال الاغذیه والمشروبات لدى یكون لیا معلومات عن باقى 

 الاقسام وبعد ذلك التحقت بقسم الغرف 

 *من وجهة نظرك ایه التحدیات اللى بتقابل الطالب بعد التخرج؟ 

 اللغة والملل وانشغاله بالبحث على وظیفه ولكن لم یفعل لها اى شىء 

 *ایه اللى واجهته بعد التخرج قولت یارتنى عرفته قبله؟ 

  انى اقوى نفسى اكتر باللغه

إذا كانت وظیفتك الحالیة لیس لها علاقة بمجال دراستك فبصراحة ما الذي كنت تفتقده من 

 استك؟مهارات منعك من العمل في مجال در 

 لها علاقه لانها صمیم درستى 



إذا كنت تعمل بنفس مجال دراستك فاذكر التحدیات التى قابلتك وانت تحاول العمل فى المجال 

 اللى ترغب به ؟

 اللغه بالاول وبعد ذلك التكیف وموضوع یطول شرحه بصراحه 

اما یواجهوا سوق ایه النصایح اللى تشوف ان الطلبة محتاجینها وهم لسه فى الكلیة وهتنفعهم 

 *العمل؟ 

انو یجتهد بدرسته ویحبها ویعمل جاهدا لانه هیلقى تعبه بعد كده  ولكن الحدیث یطول لانه 

  خبره

  

  

  

  

  

  

  

  

  

  

  



  اسراء عبداالله محمد ابو الخیر

  دراسات فندقیة

  ٢٠١٧دفعة 

 ما هي وظیفتك الحالیة ؟

 Content Manager & SEO Marketing Specialist  

  السابقة ان وجدت؟ما هي وظیفتك

Healthy Kitchen manager 

 *مریت بایه فى أول سنة بعد التخرج وكان ایه احساسك؟ 

والحمداالله فعلا اشتغلت من اول , كان احساسي انى لازم اشتغل من اول یوم ومضیعش وقت

مى یوم و وجدت انى احتجت كل حاجة انا اتعلمتها فى الكلیة و ان معرفتى للمعلومات دى و اهتما

بدراستى خلانى افرق كتیر عن اى حد كان بیشتغل معایا و ده شئ اسعدنى جدا و حمدت ربنا انى 

بس للاسف كان فى استغلال من اصحاب العمل لكونى متخرجة جدیدة , كنت ملتزمة فى الدراسة

وكان هذا فى نفس الوقت الى وجدت فیه الشغل الحر و لذلك تركت المجال لمعرفتى بالصعوبة التى 

سأوجهها فى هذا المجال و خاصة لكونى فتاة فقد كان من الصعب لى ایجاد العدید من الفرص 

وبالنسبة للاحساس العام فى السنة دى فهو الخوف و الحیرة من المستقبل هل اكمل فى . المناسبة

نفس مجالى و لا ابدأ فى مجال جدید و اضیع كل الوقت و المجهود الى بذلته قبل كده و احساس 

ك  بتتمنى انك تستقر على الشغل المناسب لیك و الى هتقدر تمارسه و یحقق لك الاكتفاء المدى ان

  .و النفسى و الاجتماعى و الى مازلت فى رحلة البحث عنه



  

 *من وجهة نظرك ایه التحدیات اللى بتقابل الطالب بعد التخرج؟ 

  استغلال اصحاب العمل للمتخرجین الجدد- ١

فكل متخرج علیه ان یكتشف الطریق , و مساعدة من ذوى الخبرة عدم و جود ارشاد - ٢

وعثراته بنفسه و لن یحاول اى احد ان یقدم لك النصح لعلك تتجنب بعضا من التحدیات التى 

 .واجهوها

 لا توجد جهات مناسبة توضح لك كل الفرص المتاحة فى مجالك كنوع من حلقة الوصل - ٣

  .جدت فهى قاصرة للغایة و معظمها بدائیةبین اصحاب الوظائف و الخریجین وان و 

 *ایه اللى واجهته بعد التخرج قولت یارتنى عرفته قبله؟ 

الحمداالله ده محصلش معایا بس ممكن اقول ایه الى واجهته و قولت الحمداالله انى كنت عاملة 

 :حسابه 

شكل جدى و  زى ما قولت قبل  كده الاهتمام بالدراسة و المواد الدراسیة وعمل الابحاث ب- ١

لیس فقط القیام بنسخ عمل الاخرین یمنحك المهارات و المعلومات الاساسیة للعمل فى مجالك و 

یمنحك العدید من المعلومات التى ستجعلك دوما مؤهلا اكثر من غیرك بالنسبة لأصحاب و العمل و 

 .سیساعدك على الارتقاء سریعا

یمعنى ان ممكن " :  ص المتاحة قدامكدیما ابذل اقصى مجهود فى الفر " حاجة مهمة جدا - ٢

ناس متذكرش عشان بتقول انا كده كده مش هشتغل بالشهادة او مثلا یقابلك بعض المؤتمرات او 

بس , الكورسات و متحضرهاش و تقول هو انا هعمل بیها ایه هیا اصلا مش فى مجال اهتمامتى



هارات دى و هتقول یارتنى خدتها فى یوم من الایام هتحتاج حاجة من الم% ٩٠الحقیقة انك بنسبة 

وقت ما كانت متاحة و ممكن تضیع علیك فرص كتیر او تضطر انك تبذل وقت ومجهود مضاعف 

 .عشان تحصل علیها بالرغم انك كان ممكن تحصل علیها قبل كده بسهولة شدیدة

 استغل فترة الدراسة فى انك تحصل على اكبر عدد من الشهادات فى اى حاجة و فى كل - ٣

هتفیدك جدا لو "  خطابات توصیة , شهادات خبرة عملیة, تطوع, مؤتمرات, ریاضة, تعلیم"اجة ح

عایز تسافر او لا و حتى لو معلمتش بیها حاجة بشكل مباشر هتدیك ثقة كبیرة و كم كبیر من 

المعرفة والثقل و هو ده الى هیخلیك متمیز اى مكان وتبقى دیما الواحد الى الناس تختاره من وسط 

١٠٠٠ 

من انك تكون متمیز و تلاقى شغل حتى على  % ٥٠: الانجلیزى , الانجلیزى,  الانجلیزى- ٤

  و یسلام بقى لو تعرف لغة تانیة حتى لو على بسیط. المریخ انك تكون بتجید الانجلیزى اجادة تامة

إذا كانت وظیفتك الحالیة لیس لها علاقة بمجال دراستك فبصراحة ما الذي كنت تفتقده من 

 مهارات منعك من العمل في مجال دراستك؟

و یمكن الوضع كان یختلف , تىخترت انى اشتغل فى مجال اخر برغبمظنش ان فى لأنى ا

 لو كنت ولد

إذا كنت تعمل بنفس مجال دراستك فاذكر التحدیات التى قابلتك وانت تحاول العمل فى المجال 

 اللى ترغب به ؟

 لست اعمل فى مجال دراستى 



یح اللى تشوف ان الطلبة محتاجینها وهم لسه فى الكلیة وهتنفعهم اما یواجهوا سوق ایه النصا

 *العمل؟ 

  ذكرتها بالفعل

  

  

  

  

  

  

  

  

  

  

  

  

  

 
  
 

 


